
UMSÖGN

Viðtakandi:   Skipulags- og samgönguráð

Sendandi:   Skrifstofa samgöngustjóra og borgarhönnunar

Tillögur áheyrnarfulltrúa Sósíalistaflokksins - Umferðaröryggi við Múla (US180374).

Á fundi skipulags- og samgönguráðs var eftirfarandi tillögum áheyrnarfulltrúa 
Sósíalistaflokksins vísað til umsagnar skrifstofu samgöngustjóra:

1. Tillaga um að öryggi gangandi vegfarenda verði bætt á gatnamótum
Suðurlandsbraut/Vegmúla
Gönguljósin yfir Suðurlandsbraut eru mjög stutt svo að fullorðið nær tæplega yfir hvað
þá börn. Einnig keyrir fólk mjög hratt niður úr Vegmúla og spurning um hvort það þurfi
ekki að útfæra þessar gangbrautir betur

2. Tillaga um að bæta öryggi gangandi vegfarenda við hjólastíg í Laugardal neðan við
Vegmúla.
Börn og fullorðnir sem sækja sér þjónustu í laugardalinn upplifa mörg mikið óöryggi
þegar kemur að hjólastígnum fyrir neðan Vegmúla og þá sérstaklega á sumrin þegar
gróður skyggir mjög mikið á útsýni. Einnig hjóla mörg börn þarna niður og þau eru
ekkert endilega að hægja á sér. Annað hvort þyrfti að unirbúa einhverskonar brú/göng
eða að öðrum kosti fjarlægja töluvert magn af gróðri.

3. Tillaga að undirbúið verði heildar endurskipulag á gangstéttum og gönguleiðum í
Síðumúla/Ármúla/Vegmúla.
Umferðaröryggi gangandi vegfarenda í múlunum er mjög ábótavant. Bæði er mjög erfitt
að ganga þarna um með vagna og kerrur einnig vantar gangstéttar á rökréttum stöðum
eins og í Vegmúla við smurstöðina. Margir foreldrar upplifa mikið óöryggi við að senda
börnin sín í tómstundaiðkun.

Stillingar á gönguljósum yfir Suðurlandsbraut við Vegmúla eru miðaðar við að tryggja sem 
best jafnvægi á milli umferðarflæðis akandi og gangandi vegfarenda. Græntími fyrir 
gangandi vegfarendur er vissulega í styttra lagi en dugar, að viðbættum rýmingartíma, til að 
koma gangandi vegfarendum örugglega yfir götuna áður en akandi umferð er hleypt yfir.

Það er mikilvægt að tryggja að gróður nærri stígum raski ekki öryggi umferðar og reglulega 
er hugað að gróðri sem stendur nærri stígum þó alltaf megi gera betur. Staðsetning gróðurs 
nærri stígunum tekin til skoðunar við fyrirhugaða endurskipulagningu svæðisins.



Vinna stendur yfir við gerð nýs skipulags fyrir svæðið og hönnun Borgarlínu sem mun liggja 
um Suðurlandsbraut. Ekki er stefnt að því að gera teljandi breytingar í nágrenni 
Suðurlandsbrautar fyrr en nýtt skipulag svæðisins liggur fyrir og þá í tengslum við 
endurhönnun götunnar og aðliggjandi svæða fyrir Borgarlínu. Fyrir þann tíma kunna þó að 
vera gerðar breytingar á leyfilegum hámarkshraða á svæðinu.

